
mutto ješ son synagoga sisa manai, ja sordnogođi Judalaǯaidi.

20 Mutto go si rokkadalle sust gukkeb aige sin lut orrot, de i mieđetam.

21 Mutto sigjidi ærrodiervuođaid sarnoi, ja celki: ainasrakkan fertim mon Jerusalamest doallat daid boatte basid; mutto fastain din lusa bacam, jos Ibmel datto. Ja de Ephesusist son vulgi.

22 Ja sæsareai bođi, ja bajasmanai Jerusalami, ja buorrestatti særvvegodde, ja vuolas manai dalle Antiokiai.

23 Ja go dast agjanam læi ofta gask, de manai son maŧkkasis, ja gavpug gavpugest son galatalaš ædnam ja Phrygia čađa vagjoli, ja buok mattajegjid nanodi.

24 Muttom judalaš olmai, gæn nabma læi Apollos, Alexandriai rieǥadam, gutte čæppe læi sardnot ja čallagidi oapavaš, Ephesussi bođi.

25 Dat muttom muddoi bagaduvvum læi hærra gæidnoi; ja go buolleme læi vuoiŋast, de ælšaret son hærra sarnedi ja oapati, josjoge aivestessi Johannes gasta diđi.

26 Dat riemai maida roakadet synagogast sardnot. Mutto go Akvilas ja Prissilla su gulaiga, de lusasga soi valdiga su, ja buorebut sunji Ibmel gæino čilgiga.

27 Mutto go sust miella læi Akajai vuolgget, de ravvijegje ja čalle veljai mattajegjidi su vuosstaivalddet, ja go dokko læi boattam, de osskolaǯaidi son Ibmel armo boft stuorra vækken læi;

28 dastgo famolaǯǯat son almosist Judalaǯaid

